Ndërprerja e marrëdhënies së punës nga ana e punëdhënësit
ky seksion ka për qëllim	që të shpjegoj hapat dhe/ose procedurat e ndërprerjes së punës nga ana e punëdhënësit [njoftimin, letrën shpjeguese, konsultimet, Vendimin]

Në bazë të legjislacionit në fuqi, punëdhënësi ka të drejtë që në bazë të arsyeve të caktuara të ndërpres marrëdhënien e punës së të punësuarit. Mirëpo është e rëndësishme të ceket se deri tek ndërprerja e marrëdhënies së punës punëdhënësi duhet të kaloj një proces të caktuar dhe të ndjek hapat dhe/ose procedurat e përcaktuara shprehimisht me ligjin në fuqi. 
Sipas Ligjit të punës, nr. 03/L-212 respektivisht neni 70, punëdhënësi mund t’ia ndërpresë kontratën e punës të punësuarit me një periudhë paralajmërimi, atëherë kur: 
1.1. ndërprerja e tillë arsyetohet për arsye ekonomike, teknike ose organizative;
1.2. i punësuari nuk është më i aftë t’i kryejë detyrat e punës;
1.3. punëdhënësi mund ta ndërpresë kontratën e punës në rrethanat e përcaktuara në nënparagrafin 1.1. dhe 1.2., të këtij paragrafi nëse është e papërshtatshme për punëdhënësin që ta transferojë të punësuarin në një vend pune tjetër, ta trajnojë a ta kualifikojë atë për ta kryer punën ose ndonjë punë tjetër;
 1.4. punëdhënësi mund t’ia ndërpresë kontratën e punës të punësuarit në periudhën e kërkuar të paralajmërimit të ndërprerjes në: 
1.4.1. rastet e rënda të sjelljes së keqe të punonjësit; dhe 
1.4.2. për shkak të përmbushjes së pakënaqshme të detyrave të punës.
1.5. punëdhënësi duhet ta njoftojë të punësuarin për largimin e tij/saj menjëherë pas rastit që shpie në largim, ose sapo punëdhënësi të jetë vënë në dijeni të atij rasti; 
1.6. punëdhënësi mund t’ia ndërpresë kontratën e punës të punësuarit pa periudhën e kërkuar të paralajmërimit të ndërprerjes, atëherë kur:
1.6.1. i punësuari është fajtor për përsëritjen e një keq sjelljeje më pak serioze ose të shkeljes së detyrimeve;
 1.6.2. performanca e të punësuarit mbetet e pakënaqshme përkundër paralajmërimit me shkrim. 
2. Punëdhënësi mund ta ndërpresë kontratën e punës në bazë të nën-paragrafit 1.6. të paragrafit 1. të këtij neni vetëm atëherë kur i punësuari ka marrë përshkrimin në formë të shkruar të performancës së pakënaqshme, një afat të përcaktuar kohor brenda të cilit i punësuari duhet ta përmirësojë performancën e vet, si dhe një deklaratë se dështimi për përmirësimin e performancës do të rezultojë me largim nga puna pa asnjë paralajmërim të mëtejmë me shkrim. 
3. Punëdhënësi duhet që të mbajë takim me të punësuarin për t’ia shpjeguar atij/asaj ndërprerjen e kontratës së punës ose me qëllim që t’ia dorëzojë paralajmërimin, i punësuari ka të drejtë që të shoqërohet nga një përfaqësues sipas dëshirës së vet
[bookmark: _GoBack]Hapat dhe/pse procedurat:
Ky seksion ka për qëllim që më detajisht të shpjegoj praktikën e mirë dhe të ofroj udhëzime konkrete  gjatë hapavePërpara përfundimit të punësimit të një të punësuari për shkak të performancës dhe/ose sjelljes së pakënaqshme, duhet të bëni çdo përpjekje për të adresuar çështjet. Një punëdhënës që vepron në praktikën më të mirë mund të ndjekë hapat e mëposhtëm përpara se të ndërpresë punësimin e një të punësuari.




Hapi 1: Theksoni standardet e pritura të performancës dhe sjelljes
· Çështjet e performancës dhe sjelljes shpesh lindin sepse punonjësit nuk e kuptojnë se çfarë pritet prej tyre.

· Një punëdhënës duhet:
· Të sigurohet që i punësuari të kuptojë qartë rolin e tij, nivelin e pritur të produktit ose performancës dhe sjelljen e pritshme në punë.
· t'i ofrohen të punësuarit komente të rregullta për performancën dhe ta informoni atë për çdo ndryshim të nevojshëm në punën ose sjelljen e tij ose të saj.
· Të sigurohet që menaxherët dhe mbikëqyrësit janë të pajisur për të trajtuar performancën ose sjelljen e pakënaqshme. Kjo përfshin njohjen e arsyeve të performancës së dobët dhe ofrimin e reagimeve dhe trajnimeve për të punësuarit.
Është e rëndësishme të ceket se gjatë kohës së këtij procesi, p.sh në rastet kur kemi të bëjmë me performancën, punëdhënësit i takon që ti respektoj disa elemente që konsiderohen kyçe gjatë këtij procesi, si:
se performanca e të punësuarit duhet të matet kundrejt një standardi objektiv; se duhet të ketë shkelje serioze ose paaftësi thelbësore nga ana e të punësuarit për ta larguar nga puna; se është dhënë udhëzim dhe/ose mbikëqyrje e përshtatshme për t'i mundësuar të punësuarit të përmbushë standardin objektiv; se të punësuarit i është dhënë paralajmërimi se mospërmbushja e standardit do të rezultonte me largim nga puna; dhe se pas paralajmërimit, të punësuarit i është dhënë një kohë e arsyeshme për të korrigjuar situatën.




Hapi 2: Identifikoni dhe trajtoni problemin

Flisni me të punësuarit për çdo çështje të performancës ose sjelljes për të shmangur supozimet për situatën. Identifikoni saktësisht se çfarë bëri ose bën punëtori që është e papranueshme dhe çfarë ndikimi ka kjo në institucion/biznes/organizatë.

Hapi 3: Ofroni paralajmërime me shkrim
· Merrni parasysh t'i jepni punonjësit një paralajmërim (ose paralajmërime) me shkrim për sjelljen dhe/ose performancën e pakënaqshme. Sigurimi i të punësuarit me një letër paralajmëruese është i dobishëm sepse:
· përcakton qartë se çfarë është çështja.
· udhëzon të punësuarin se çfarë duhet të bëjë për të përmirësuar.
· përcakton pasojat nëse gjërat nuk përmirësohen, dhe
· bëhet një procesverbal formal i këshillimit që keni bërë me të punësuarin.

Hapi 4: Draftimi i Vendimit për ndërprerjen e marrëdhënies së punës

· Nëse çështjet në fjalë nuk zgjidhen ose nuk mund të zgjidhen pasi i punësuari ka pasur një mundësi të arsyeshme për të korrigjuar situatën, ju mund të vendosni të përfundoni marrëdhënien e punës. Nëse vendosni të përfundoni punësimin e të punësuarit, duhet t'i jepni të punësuarit njoftim me shkrim për përfundimin e tij ose të saj.
· Vendimi duhet të bëhet me shkrim dhe të përmbaj:
· Bazën ligjore për nxjerrjen e këtij vendimi
· Arsyetimin/arsyet e përfundimit të punës të të punësuarit
· Punëdhënësi është i obliguar të bëjë pagesën e pagës dhe të ardhurave të tjera, deri në ditën e ndërprerjes së marrëdhënies së punës.
· Punëdhënësi mund të ndërpresë kontratën e punës në kohë të pacaktuar në bazë të nenit 70, të këtij ligji ne këto intervale kohore të njoftimit: 1.1. prej gjashtë (6) muaj deri në dy (2) vite punësim, tridhjetë (30) ditë kalendarike; 1.2. prej dy (2) deri në dhjetë (10) vite punësimi, dyzetepesë (45) ditë kalendarike; 1.3. mbi dhjetë (10) vite punësim, gjashtëdhjetë (60) ditë kalendarike. Kurse, sa i përket kontratës me kohë të caktuar, punëdhënësi mund ta ndërpres me njoftim prej tridhjetë (30) ditë kalendarike. 




Hapi 5: Takohuni me të punësuarin për t’ia dorëzuar dhe shpjeguar Vendimin 

· Të punësuarit duhet t'i shpjegohen arsyet e ndërprerjes së punës dhe atij ose asaj duhet t'i jepet mundësia të bëjë pyetje.
· Është e rëndësishme të shpjegohet me kujdes informacioni në Vendimin e ndërprerjes së punës dhe të sigurohet që i punësuari të kuptojë.
· Ju duhet të mbani një kopje të Vendimit të përfundimit të punës për të dhënat tuaja.
· E rëndësishme: I punësuari mund të zgjedhë të paraqesë një ankesë kundër jush (p.sh. largimi i padrejtë nga puna, diskriminimi) edhe nëse ndiqni këto hapa. 
